
Sarasvatim Samskritam Ashrayamah

ஸரஸ்வதீம் ஸம்ஸ்க்ரு’தமாஶ்ரயாம:

ஆயாந்து ரே பா⁴ரதமாத்ரு’புத்ரா:
ஸரஸ்வதீம் ஸம்ஸ்க்ரு’தமாஶ்ரயாம: ।
ஆர்ஷோபதே³ஶாநவலம்ப்³ய லோகே
ஸ்வஜீவநம் ஸ்வர்ணயிதும் வ்ரஜாம:॥ 1॥

ஸா பா⁴ரதீ யா ஜக³தா³தி³காலாத்
ம்ரு’த்யோர்மநுஷ்யாநம்ரு’தம் நயந்தீ ।
தமோऽபநோதே³ந தி³ஶம் தி³ஶந்தீம்
விராஜதே பா⁴ரதவர்ஷமத்⁴யே ॥ 2॥

இயம் த⁴ரா காந்தமதா²ந்தரிக்ஷம்
நீலம் நபோ⁴ மஞ்ஜுளவந்யமாலா: ।
தாரஸ்வரை:ஸ்வைர்மஹயந்தி ஸர்வே
ஸ்வீயாமிமாம் ஸுந்த³ரஸௌம்யவாணீம் ॥ 3॥

ஸா ஸம்ஸ்க்ரு’திர்யாம் ஸகலம் ஹி விஶ்வம்
ஆராத⁴நீயாமத² ஸேவநீயாம் ।
ஸம்மாநவாணீபி⁴ரலங்கரோதி
விராஜதே ஸம்ஸ்க்ரு’தவாணிமத்⁴யே ॥ 4॥

யஸ்யா நிதாந்தம் விமலாந்தராலாத்³
பா⁴ஷா:ஸமஸ்தா உதி³தா ஜக³த்யாம் ।
ஆத்³யாங்குரை: ப்ராஸ்பு²டி ஸப்⁴யதாயா
மஹீயஸீ ஸைவ ஸரஸ்வதீயம் ॥ 5॥

யஸ்யா நிதாந்தம் கவய: கவித்வம்
மநீஷிண:ஸ்வம் மநநீயதத்த்வம் ।
ஸம்ஸாரிணோ ஜீவநதி³க்³தி³நேஶம்
வேதோ³ஜ்ஜ்வலாப்⁴யாம் து³து³ஹு:ஸ்தநாப்⁴யாம் ॥ 6॥

ஸரஸ்வதீம் ஸம்ஸ்க்ரு’தமாஶ்ரயாம:

யத³ஸ்மதீ³யா: க²லு பா⁴ரதீயா:
ஸமாத³ரம் ப்ராப்நுவதே ஜக³த்யாம் ।
தத்கேவலம் ஸம்ஸ்க்ரு’தவாக்ஸரண்யா
ஜ்ஞாநாம்பு³வாஹப்ரஸரப்ரபா⁴வ:॥ 7॥

காலாச்சிராத்³தா³ஸ்யவஶாத்ததை²வ
ப்லுஷ்டோ கி³ரோ ஜ்ஞாநநிதி⁴ர்யத³ஸ்யா: ।
நேயா பராமுந்நதிமத்³ய ஸர்வை:

ஸர்வை: ப்ரயத்நைரியமர்ஹணீயா ॥ 8॥
ஸமாக³தம் பா⁴ரதஸுப்ரபா⁴தம்
உஷா நவீநா ஸமுதே³தி சாக்³ரே ।
உல்லாஸயந்தீம் ஸ்வயமுல்லஸந்தீம்
ஆயாந்து ஶுப்⁴ராமபி⁴நந்த³யாம:॥ 9॥
இதி ஶ்ரீகேஶவத³ர்ஶநாசார்யவிரசித:ஸரஸ்வதீம் ஸம்ஸ்க்ரு’தமாஶ்ரயாம: ।

